
年度回顧回顧
Year's Review

The Engineering Students's Union, HKUSTSU, Session 2023-2024
二零二三至二零二四年度香港科技大學學生會工學院學生會



編者的話

一年已經過去，回想起當初我哋喺Promotion 
Period嘅時候，仲對學生會嘅運作一無所知。但
喺宜家，經歷咗成年嘅學習同成長，我哋每個人
都有所進步。從組成"Excelsius"，到開始籌劃正
式嘅活動，如Ocamp、Welcoming Dinner、JUST等
等，一路上多得大家嘅陪伴，我哋先能夠順利地
舉辦咁多活動，好感謝所有支持我們的會員。

喺莊期即將落幕嘅時候，我哋整理咗一份Year's 
Review，回顧第29屆工學院學生會嘅點點滴滴，
希望能夠帶俾大家歡笑同回憶。

最後，我想鼓勵新一屆嘅學生會內閣Experior，
希望你哋能夠順利上莊，遇到困難時記得有我哋
作為你哋嘅後盾，為ESU嘅會員服務，加油！

Jason Tin
Publication and Information System Secretary

The Engineering Students' s Union, HKUSTST, Session 2023-2024

第二十九屆科技大學學生會工學院學生會幹事

Excelcius

Promotion Period

回 想 起 p r o  p 嗰 陣 ， 除 咗 要 諗 p r o  p 要 搞 咩 外 ， 仲 要 同 時 應
對大學生涯第一次m i d  t e r m ，真係怎一個攰字了得。但好
好 彩 ， 支 撐 著 我 哋 行 落 去 嘅 ， 除 咗 有 上 莊 嘅 幫 忙 外 ， 仲 有
各位m e m b e r s 嘅支持，為我哋嘅 p r o  p 回憶增加一絲甜蜜。 
 
2023 -2024年度香港科技大學學生會工學院學生會候選內閣，
Excelcius，好榮幸可以喺嗰兩個星期得到大家嘅支持同肯定，有大家，
先有我哋呢一年同大家一齊渡過嘅時光。





Welfare Delivery
作為新一個session嘅第一個event，梗係要打搞大佢啦！我哋今
年嘅Welfare delivery為各位ESU member搜羅各種福利，無論係
零食，嘢飲，定係coupon，都一應俱全。更加唔少得嘅就係我哋
ExCo親自設計嘅眼罩同埋滑鼠墊啦！想知道下次welfare派啲咩？
咁就要留意ESU嘅IG page喇！希望各位會員收到Welfare  package
都會鍾意啦！





Orientation Camp

作為全年最重要，同時亦都全年最大規模嘅活動，梗係要一齊
來好好回顧一下啦！可能ocamp並非如想像中完美，但係希望大
家都玩得開心，可以搵到一班Firm嘅omate同組爸媽。大家睇吓
啲相，睇吓會唔會搵到你哋嘅身影？





Orientation Week

今年我哋嘅Oweek睽違已久咁喺atrium舉行！除咗每年都有賣嘅
soc紙，soc file同T-shirt，仲有實用與美觀並存嘅cable bag添！同
時我哋亦招收各位啱啱入嚟科大嘅freshmen bb做member，除咗
可以用會員價買我哋嘅soc product 之外，仲可以享受好多唔同
嘅福利添！心動不如行動，睇到依度未join member嘅就快啲去
啦！



Welcoming Dinner

Ocamp完咗之後咁就緊係要ReU啦！大家見返自己啲
omate同warm warm組爸媽，有冇諗返起ocamp嘅快樂時
光呢？Welcoming dinner 除咗有好飲，好食，仲有遊戲
玩，更加唔少得嘅就係大抽獎啦！希望大家都玩得開心
啦！



Sub-commitee Function

講到大學5件事，相信各位freshmen都略
有所聞，而其中上莊就一定重中之重啦。
而sub-committee function 就係為此而設，
俾大家體驗下上莊嘅感覺。喺依個活動裏
面，大家可以嘗試點樣同其他新認識嘅同
學仔一齊合作，一齊搞一個攤位畀其他人
玩。同一時間Exco亦都會分享一下自己嘅
經歷，同大家講下點分工合作，點樣建立
有效嘅團隊溝通。除咗一啲實用嘅技能之
外，仲有機會遇到一班志同道合嘅朋友，
仲有機會一齊上莊添！



Career Series

除咗各種俾同學仔放鬆嘅娛樂活動，我哋每年都
會有career series去拓闊同學仔嘅視野，了解更
加多關於唔同工作嘅細節。我哋今年好榮幸可
以邀請到AWS嘅Mr. Wu嚟講下關於AWS嘅各種資
訊，例如進入途徑，晉升步伐等我；亦都有幸
可以去唔同嘅公司參觀，包括goodnote，CLP，同
埋 Towngas。



JUST

作為一年一度嘅體育盛事，就等我哋一齊嚟睇吓一眾運動員嘅英
姿喇！除咗上年都有嘅籃球、足球、羽毛球、乒乓波、同閃避球
之外，今年仲新增咗排球添！即是今年嘅成績可能未如理想，但
係我相信各位運動員都出盡左120%嘅精力去比賽，展現自己高
超嘅球技同良好嘅競技精神。





會長的話

WONG, Man Chun
President

眨眼間短短一年嘅上莊生涯畫上咗最後一筆。當年仲回味緊中學
嘅我哋，喺倉猝嘅數月之間就要從素未謀面嘅同輩成為朝夕相處
嘅同事。以致組成嘅團隊起初並不完美，不論係合作上或關係上
都有好多矛盾，重要嘅係喺過程之中我哋識唔識得去反省自己啲
缺點同錯誤，同埋去接納同容忍別人嘅不足。 
呢一年莊期教識咗我兩個字「容忍」。所謂 「必有容，德乃
大；必有忍，事乃济。」寬「容」其他人嘅過失；以兼「容」並
蓄的態度面對不同意見同批評應，給予包「容」和尊重。「忍」
耐停滯不前嘅過程；「忍」受合作唔愉快嘅時候；保持初心，堅
「忍」不拔。 
縱使期間經歷過不下三次離別同重組，亦發生過數之不盡無謂嘅
爭吵，實在艱辛。但因為各位莊員相互容忍，坦誠面對問題，我
哋先可以為呢個不長不短嘅莊期好好咁落幕。
自問作為第29屆ESU會長依然有很多可以改進的地方，但我心信
「玉不琢，不成器」。每一位莊員，有唔同一齊做過組仔女嘅
O mate、有Sub-committee /成莊先第一次見面嘅、亦都有後期先
join嘅人。好感激各位相信我的莊員，畀我一個作為你哋會長去
試錯同成長嘅機會。雖然前路茫茫，但我相信當我哋出到社會都
可以互相扶持同舟共濟。亦好多謝每一位曾經支持過幫助過我哋
嘅上莊同朋友，冇你哋嘅支持同鼓勵我哋嘅活動唔會搞得成。 
最後希望各位下莊謹記一樣嘢，「人誰無過，過而能改，善莫大
焉」唔好因為少少挫折就放棄，亦唔好因為人哋嘅少少過失而指
責自己嘅莊員，最緊要先解決問題再反思。 
「容忍」二字將會成為上莊重大嘅課題之一，希望你哋可以喺呢
一年入面有所成長，學到帶得走嘅心態同處事方法。 
一支莊、一條船，上莊係你自己嘅選擇，希望你哋好好享受並無
悔於當初嘅選擇。



如果要形容今年嘅莊期嘅話，我會稱之爲跌宕起伏。有
經過人員變動，重新磨合；有經過唔少嘅爭拗，面紅
耳赤；但亦有經過短暫嘅快樂時光，恍如就在昨日。 
作為內務副會長，我自認當初嘅我能力不足，心性不
定，擁有嘅，就只係一顆熱誠嘅心。經過一年嘅時間，
雖然成績不盡人意，但亦無愧就職典禮時嘅宣誓—在
任職期間為促進學會及其成員的利益做出無私貢獻。 
經過依一年，我好感激10位莊員嘅努力同付出。即使
有再多嘅難關，我哋都一齊去面對，去擊破，去互相扶
持。如今落莊之際，想再次同你哋講聲多謝。同時間，
亦希望第30屆學生會莊期一切順利，搏盡無悔。加油。

NG, Ho Wai Joseph
Internal Vice-President

WONG, Pak Hin
External Vice-President

Our Pacco, Who art in Kwun Tung, Hallowed be Thy Name. Thy 
Party Room come, Thy Will be done, On earth as it is in Heaven. 
Give us this day, our daily party, And forgive us our trespasses, 
as we forgive those who don’t go to staytune. And lead us 
not into temptation, but deliver us from shitty party rooms. 
 

-The all mighty



一年如此匆忙，開心認識大家。我們共度了無數個不眠之夜，彼
此相互扶持。我們的關係是如此特別而珍貴。希望大家有耐性聽
晒成段錄音。

機緣巧合，相聚於此，一年過去，恍如昨日。倘若要求事事順
心，實乃天方夜譚；然人生本應如此，於我、於大家而言，都是
僅此一次的寶貴課堂。獲益良多，不勝感激。 then add 廣告位出
租下兩行置中。

廣告位出租

FU, Wing Yiu
External Secretary

TONG, Kwo Yi
Internal Secretary and 
Promotion Secretary



上咗一年莊，同咁多位莊員經歷咗咁多起跌跌跌跌...，自問都
有所成長，學識咗點樣睇清一個人，學識咗點樣同人Bargain，
更甚學識點樣勞役Ar Wai。多謝咁多位正上，喺每次危難之際
都伸出援手，只可以講句「Fin Sec真係最Firm!」。最後嘅最
後想同咁多位幫過小弟我手嘅你地講句 「You are my sunshine, 
my only sunshine」。

WONG, Tsz Nok
Financial Secretary

TIN, Yiu Tsun
Publication and Information System 

Secretary

終於落到莊, 多謝大家, 多謝ESU�🏼�🏼下莊請加油。



非常感謝Jason TinTin給予我幫助。他的善意和慷慨讓我深感欣
慰。他的支持使我能夠克服困難，我對他的幫助感激不盡⭐

WEN, Meng Qian
Welfare Secretary

TANG, Cheuk Him
General Affairs and 
Sports Secretary

識咗班朋友，日日唔知搞乜，好彩我哋都算勁，輕鬆la。



SZETO, Wan Hin
Academic Secretary

LEUNG, In Rui
Marketing Secretary

Peace out~

上莊係咁噴錢, 有feel。



新莊快訊

大家好！我哋係二零二四至二零二五年度香港科技大學工學院
學生會候任內閣Experior！ 
 
Experior係拉丁文嚟嘅，意思係去嘗試、測試、體驗同埋證明。
我哋希望藉自我挑戰，可以突破框架、發揮潛能，同埋向大家
證明自己。 
 
喺嚟緊呢一年，我哋會為各位members謀取福利，同埋舉辦唔
同好玩嘅event同workshop，令同學可以一路玩一路學嘢，有一
個更多姿多彩嘅U Life！



總結

最後，好感激大家喺呢一年嚟嘅包容同支持，最重要嘅係大家對
我哋嘅信任，使我哋可以盡心盡力咁去服務大家。呢一年嚟，我
哋渡過咗唔同嘅困難同挑戰，除咗令我哋得到成長外，都為我哋
帶嚟唔少嘅回憶。 
 
一年話咁快就過去，我哋喺呢一年都搞咗唔少events， 雖然唔係
每個活動都係盡善盡美，但喺準備活動嘅時候，我哋咁多莊員都
花費咗大量時間同心血，好多謝各位嘅無私奉獻。 
 
今期程報都嚟到尾聲，喺呢度，我哋衷心希望下莊可以好好享受
嚟緊一年嘅莊期，實踐自己嘅各種諗法，令ESU變得更好。同時
亦希望各位讀者可以繼續支持ESU！

